Метадычная запіска

Урок літаратуры быў прымеркаваны да 120- годдзя Максіма Багдановіча. Матэрыял урока распрацаваны ў згоднасці з праграмнымі патрабаваннямі да ўрока “Жыццёвы і творчы шлях Максіма Багдановіча” ў 9 класе. 

Асаблівасцю падачы матэрыялу на дадзеным уроку  з’яўляецца тое, што ён быў прапанаваны ў форме экскурсіі па экспазіцыях Гродзенскага музея М. Багдановіча, прадстаўленых у нашым горадзе. Экскурсію праводзілі самі вучні для сваіх аднакласнікаў. Такім чынам вучням прапанавалася  не завучваць даты, не канспектаваць, а ў час уроку пры дапамозе сваіх жа аднакласнікаў – настаўнікаў- экскурсаводаў шукаць сувязь паміж творчасцю і жыццём паэта. 
Дзякуючы выкарыстанню мультымедыйнага матэрыялу ў вучняў  была  магчымасць паглядзець на М. Багдановіча не толькі  як на геніяльнага паэта,але  і як на няшчаснага хлопчыка, які рана страціў маці і пакутаваў праз хваробу, і як на маладога чалавека ,які, безнадзейна закаханы, стварае шэдэўры інтымнай лірыкі.
Максім Багдановіч - гэта не ўчарашні дзень, сёння яго паэзія натхняе на творчасць лепшых прадстаўнікоў культурнай эліты нашай краіны, знаёмцеся: Павел Латушка, Валянцін Волкаў, Рыгор Сітніца, Антаніна Лапіцкая, Арлен Кашкурэвіч, Віктар Маркавец, Надзея Лівенцава, Аляксей Панцюк, Уладзімір Уродніч , Юрый Гаўрын, Алена Шлегель, Леанід Шчамялёў, Лявон Вольскі, Зміцер Вайцюшкевіч, Андрэй Хадановіч, Жанет, Ганна Шаркунова, Вікторыя Алешка. З гэтымі прадстаўнікамі сучаснай беларускай культуры і іх творамі вучні знаёмяцца, вывучаючы жыццё і  творчасць Максіма Багдановіча. 
Фотаматэрыял урока змешчаны ў прэзентацыі.   

